
Imam Muhamed Sytari
Myfti i Zonës Shkodër

Kjo që ndodhi 
më dha dhembje të madhe, por..!

Hytbeja e xhumasë

Të gjitha falënderimet e plota 
dhe madhështia absolute 
i takojnë vetëm Allahut të 

Madhëruar, Zotit të vetëm të Gjithësisë. 
Atë e falenderojmë në çdo moment të 
jetës sonë dhe për çdo situatë me të 
cilën përballemi. Atë e falenderojmë për 
stinët, me të cilat ka zbukuruar jetën 
tonë, e falenderojmë për këtë vapë, pa 
të cilën nuk do të ishin frutat, me të cilat 
zbukurohen tryezat tona dhe i shijojmë 
duke falenderuar Zotin e Gjithësisë për 
mirësinë e shijes. I dërgojmë salavate 
dhe selam Pejgamberit tonë (a.s), i cili 
u dërgua mëshirë për të gjitha krijesat.

Të dashur dhe të shtrenjtë vëllezër 
besimtar edhe ju nana e motra të pranishme, 

Allahu (xh.sh) e krijoi njeriun dhe 
e nderoi atë, e bëri fisnik për nga 
krijimi dhe na tërhoqi vëmendjen në 
Kuranin Famëlartë duke thënë: “E kemi 
fisnikëruar racën njerëzore!” – (Kur’ani, 
El-Isra: 70)

Allahu (xh.sh) i lajmëroi melekët se 
njeriu është mëkëmbësi i Tij në Tokë: 
“Unë po krijoj në tokë një mëkëmbës!” – 
(Kur’ani, El-Bekare: 30) për ta ndërtuar 
jetën. 

Nga këtu, e drejta e jetës, është 
baza e krejt të drejtave të tjera në 
Islam . Ka një dakortësi në mesin e 
juristëve islamë për ndalimin e abortit 
abuziv që përhapet në masë dhe që 
është i barazvlefshëm me vrasjen e 
jetës, sepse Islami me mësimet e tij 
e garanton hakun e jetës. Përhapja 
në masë e vetvrasjeve, vrasjeve për 
shkaqe të ndryshme (shpesh banale), 
e shkatërrimit të jetës së tjetrit, e 
prekjes së pronës së tjetrit, e prekjes 
së shenjtërive të tjetrit, por jo vetëm, 
janë alarm i madh në shoqërinë tonë, 
për çdo shoqëri. 

Allahu (xh.sh) urdhëron dhe thotë në 
Kur'anin Famëlartë: “Dhe mos mbytni 

njeriun, që Allahu ka ndaluar (mbytjen 
e tij), përveç me drejtësi (që e kërkon 
sheriati!”) – (Kur’ani, El-Isra: 33)

Urdhëron që mos të vritet njeriu pa të 
drejtë. “Ai që vret një njeri pa të drejtë 
është sikur të kishte shkatërruar krejt 
botën!” - thotë në Kur'anin Famëlartë. 
Ai që bëhet shkak për t’i dhënë jetë 
dikujt pra, për t’ia shpëtuar jetën 
dikujt në një mënyrë a në një tjetër, 
është sikur t’i kishte dhënë jetë krejt 
gjithësisë. Pejgamberi (a.s) urdhëron 
dhe thotë se "i cili na drejton një armë 
nuk është prej nesh", për të nxitur në 
mesin e muslimanëve respektimin e 
jetës, vlerësimin e jetës dhe për të mos 
u bërë muslimani njeri abuziv që shkel 
kufijtë dhe që bëhet kabil për hatrin e 
tekave a meskinitetit të tij!

Në hadithin e Imam Muslimit lexojmë  
se Pejgamberi (s.a.s) ka urdhëruar e ka 
thënë se: “Ai që i drejton vëllasë së tij 
qoftë edhe një copë hekuri, melekët e 
mallkojnë edhe nëse është vëllai i tij 
nga baba dhe nga nëna!”. Nga këtu 
dua të shpreh një shqetësim shumë 
të madh për përhapjen e çuditshme të 
vetëvrasjes, a tendencës për t’i marrë 
jetën vetës a fëmijëve nepërmjet 
mbytjes në lumenj, në det, a ngjashëm!

U trondita para pak ditësh, por 
falënderova Allahun (xh.sh), që tendeca 
a përpjekja e dikujt për t’i dhënë 
fund një familjeje të tërë, dështoi, 
elhamdulilahi rabbil-alemin! Duhet 
të falënderojmë patrullën e policisë 
që ndërhyu për të shpëtuar 4 a 5 jetë 
njerëzish! Ata në fakt duhet të shpallen 
heronj se nuk është kusht që të vriten 
policët në detyrë që të shpallen heronj! 
Ata policë që shpëtojnë një nënë me 4 a 
5 fëmijë për t’u hedhur nga Ura e Bunës 
dhe për t'i dhënë fund jetës, në fakt janë 
heronj. Ministri i Brendshëm a dikush 
më lart se zotëria e tij duhet të vijë e 
t’i falenderojë përpara krejt  qytetit dhe 
publikisht, sepse kanë shpëtuar 5 jetë 
njerëzisht. 

Ne nuk duhet të hyjmë në detajet e 
problematikave që kanë njerëzit tek ne. 
Ka njerëz që duan t’i japin fund jetës 
nga niveli meskin i të ardhurave, nga 
mungesa e të jetuarit apo jetësës me 
dinjitet! Ka njerëz që kanë probleme 
të mëdha familjare dhe askush nuk i 
vjen në ndihmë e nga këtu ndoshta nuk 
do ishte utopike që nga institucioni i 
Bashkisë sonë e në drejtimin e saj, a 
në bashkëpunim me komunitetet fetare, 
të kishte një komunitet a një qendër, 
ku përfaqësuesi i bashkisë, i dy-tre 
komuniteteve fetare, mjeku, psikologu, 
juristi, por jo vetëm, të kishin zyrat e 
tyre dhe të trajtonin problemet e shumë 
e shumë familjeve në këtë qytet. 

Lumi, liqeni, e deti duhet të jenë 
mirësi e bekim siç i ka dhënë Zoti, e 
jo të kthehen në fjalë a në togfjalësh 
të vrasjes, të shkatërrimit të jetës, të 
vetvrasjes, të mjerimit, të skamjes, të 
përkthimit të nje niveli të frikshëm të 
mjerimit, të keqtrajtimit, të varfërisë, 
ndërkohë që dikush në botën e tij të 
luksit e në botën e tymnajës së gafletit 
përhap me të madhe demagogjinë, 
sikur në këtë vend ka një mirëqenie 
të pashembullt, sikur të ishim një nga 
kryeqendrat e zhvillimit të mirëqenies 
në glob!

Të dashur e të shtrenjtë,

I lutem Allahut të na bëjë prej atyre 
që dëgjojnë fjalën dhe veprojnë më të 
mirën e saj, të na bëjë prej atyre, që 
respektojnë jetën dhe e vlerësojnë atë. 
Lutem për të sprovuarit në jetën e tyre, 
në shëndetin e tyre, në martesën e tyre, 
në të ardhurat e tyre. Asnjëri të mos 
meendojë asnjëherë për t’i dhënë fund 
jetës, sepse ai që mendon për t’i dhënë 
fund  jetës dhe e kryen një akt të tillë, 
në fakt po kryen një nga gjynahet më 
të mëdha, që nuk e fal Allahu (xh.sh)!

(Hytbeja e xhumasë e mbajtur 
në xhamin e Parrucës, më 12 korrik 2024)

Duhet të falënderojmë patrullën e policisë që ndërhyu për të shpëtuar 
4 a 5 jetë njerëzish! Ata në fakt duhet të shpallen heronj se nuk është 
kusht që të vriten policët në detyrë që të shpallen heronj! Ata policë që 
shpëtojnë një nënë me 4 a 5 fëmijë për t’u hedhur nga Ura e Bunës dhe 
për t'i dhënë fund jetës, në fakt janë heronj. Ministri i Brendshëm a 
dikush më lart se zotëria e tij duhet të vijë e t’i falenderojë përpara krejt  
qytetit dhe publikisht, sepse kanë shpëtuar 5 jetë njerëzisht.

Me shkas...

Ditë pas dite janë të dukshme 
debatet e atyre që diskutojnë 
rreth përplasjes së besimit 

dhe fesë me çështjet e ndryshme të 
jetës; duke dashur të mbajnë gjallë këtë 
frymë artificiale përplasjeje në mes tyre.

Në fakt, besimi dhe feja, i janë dhënë 
njeriut si garanci hyjnore për rregullimin 
e jetës dhe ruajtjen e ekuilibrave në 
të. Sado që njeriu përpiqet ta ruajë 
boshtin e fesë në shfaqjen e fetarizmit 
të shëndoshë në marrëdhëniet e tij me 
Zotin dhe krijesat, dëshmon bindshëm 
për këtë. Prandaj, në Kuranin Famëlartë 
na përmenden herë pas here shembujt 
më të mirë, modelet e pejgamberëve, që 
kulmojnë me atë të Hz. Ibrahimit (a.s) 
dhe shëmbëlltyrën e plotësuar, atë të 
Hz. Muhammedit (paqja qoftë mbi të)!

Fakti që në Kuran përmendet se 
nuk kemi lënë gjë pa e përfshirë në të, 
do të thotë qartë e saktë, se kudo në 
jetë ka vend për prekjet e besimit dhe 
fesë, si alternativë e sigurt e suksesit, 
drejtësisë, paqes e harmonisë natyrale 
mbi tokë!

Në këtë kontekst, dua të rikthehem 
tek leximet e mendimit dhe gjurmëve të 
dijetarit të shquar shkodran, Hafiz Ali 
Kraja (1898-1974), i cili ka një vështrim 
krejt natyral rreth kësaj teme.

Vështrimet e tij filozofike në shtypin 
periodik të kohës, e rendisin patjetër në 
listën e të urtëve vizionarë të kombit 
shqiptar dhe përtej tij!

Ja si shkruan ai në një prej librave 
të tij:

“Asht krejt e vertetë se Besimi Islam 
nuk âsht nji Besim i rí; por i amshuem. 
Në daçin t’a pranojnë njerzët në daçin 
jo, aj Besim mbetët gjithnji i saktë. 

Por çka se pranimi ka me i sjellë 
dobinë njerëzimit. Besimet e rrêjshme 
janë zhdukun me njiherë, por sa 
besimtarët e tyne ju kanë këthye 
shpinen. Besimi Islam nuk humbi kurrë 
porsi shkencat qi nepër padijení të 
njerzimit humbin nga nji herë vleftën e 
tyne të vërtetë, ashtu edhe Besimi islam 
humbi po vleftën e tij.

Të thojë kush të dojë çka t’i dishrojë 
andja e tij: Zoti âsht nji e krijues i 
kujdesshëm i gjithçkafes! E Muhammeti 
(S.A.) jo se e çpiku, por e kumtoj e 
fuqizoj kët të vertetë me gjith detajet e 
saja shkencarake, morale, e praktike; i’a 
vue njerzimit përpara qi të korrte dobí 
prej sajë. 

Burimet shkencarake të besimit qi 
kishin nisë m’u tha, i njomi edhe nji 
herë. Me predikimet e Muhammetit 
(S.A.) hyeni rishtas në nji fazë 
evolucionit Besimi. Sekcionet konike 
f.v. në Gjeometrí mbeten të mëshefta 
me mija vjetsh në fushë të theorís pa 
dalun në lamën e praktikës; në vênd qi 
Besimi kishte humbun fare edhe formën 
theorike të tijnë e tuj kenë kështu u çfaq 
me nji herë në lamë të theorisë e të 
praktikës si shum të verteta shkencet. 

Për kët arsye Besimi islam u lëshoj 
vend të meritueshëm ndergjegjies, 
arsyetimit e nevojëvet të jetës e të 
gjallnimit; tuej deklaruem prap në anë 
tjetër se në themel âsht nji e i bashkuem 
me besimet qiellorë tjerë.

Qeh besimi qi mësoj e porositi 
Muhammedi (S.A.). Besimi i amshushëm 
âsht ky!” - (Hafis Ali Kraja: “A duhet 
Feja- A e pêngon Bashkimin Kombtár?”, 
Shkodër 1934, f. 23-24.)

Imam Muhamed Bardhyl Sytari 
Shkodër, 7 gusht 2021

“Në daçin t’a pranojnë njerzët në daçin jo, 
aj Besim mbetët gjithnji i saktë!”

Mos u besoni gënjeshtrave, 
njiheni Islamin

dhe shpëtoni botën!

“
Gazetari britanik 

Robert Carter, duke 
komentuar hapjen e 

Lojërave Olimpike të Parisit, 

thotë: “E vërteta është se 

ideologjitë laike, antifetare, 

ato janë kërcënimi i vërtetë 

për Perëndimin..

Mos u besoni gënjeshtrave, 

njiheni Islamin dhe shpëtoni 

botën!”

* * *

Na kanë thënë, se Islami 

është kërcënimi, që do ta 

shkatërrojë Perëndimin!

Por, e vërteta është se 

ideologjitë laike, ato janë 

kërcënimi i vërtetë. 

Për sa i përket Islamit, ai 

është shansi jonë i fundit për 

të mbrojtur vlerat, për të cilat 

ka luftuar krishterimi!

Intervistë

Fillimisht, si ndiheni në Shqipëri?
Bukur! Si gjithmonë, ndihem shumë mirë këtu. Është e katërta 

herë që vij në Shqipëri.

Cila është arsyeja e ardhjes së kësaj here?
Kësaj here kam ardhur për turizëm, por gjithashtu takova edhe 

mikun tim, Myftiun e Shkodrës, Imam Muhamed Sytari. Po ashtu 
kam ardhur të përshëndes vëllezërit e mi që kam këtu në Shqipëri.

Si ju duket Shqipëria, si ka ndryshuar që nga hera e parë?
Shoh shumë ndryshime pozitive dhe negative në vendin tuaj. 

Pozitive, sepse ka një zhvillim ekonomik, ndërsa negative është 
shpopullimi, që ndodh nga ikja në masë e shqiptarëve drejt vendeve 
të tjera.

Ju jeni përkthyesi i Librit të Shenjtë Kur’anit në gjuhën italiane. 
Si lindi kjo ide?

Në atë kohë ne nuk kishim një përkthim tonin të Kur’anit. Kemi 
pasur përkthime nga orientalistët e huaj që kanë qenë në Itali, por 
jo nga vetë italianë. Kështu që kishim nevojë për një gjë të tillë. Me 
ndihmën e Zotit ia dola. E kam nisur përkthimin në vitin 1989 dhe 
e përfundova në vitin 1994.

Si është pritur përkthimi i Kur’anit?
Reagimi i komunitetit ka qenë shumë i mirë. Janë 

botuar rreth 400 mijë kopje dhe i kemi shpërndarë 
në të gjithë Italinë.  Ka ndikuar jo vetëm për ata që 
besonin, por edhe për ata që nuk ishin praktikantë të 
Islamit, duke bërë që edhe të tjerë të konvertohen. 
Ishte shumë e vështirë ta përktheja. sepse bëhet fjalë 
për Librin e Shenjtë dhe ke përgjegjësi. Vijojmë ende 
ta përmirësojmë.

A ka përkthyes të tjerë italian të Librit të Shenjtë 
apo janë pak?

Po, janë edhe katër përkthyes të tjerë jo-mysliman 
por janë dhe katër që janë mysliman si unë.

Intervistë me shkrimtarin italian, 
Dr. Hamza Roberto Piccardo, 

përkthyes i Kur’anit Famëlartë në gjuhën italiane

"Në atë kohë ne nuk kishim një përkthim tonin të Kur’anit. 
Kemi pasur përkthime nga orientalistët e huaj që kanë qenë 
në Itali, por jo nga vetë italianë. Kështu që kishim nevojë 
për një gjë të tillë. Me ndihmën e Zotit ia dola. E kam nisur 
përkthimin në vitin 1989 dhe e përfundova në vitin 1994."

Janë botuar rreth 400 mijë kopje dhe i kemi 
shpërndarë në të gjithë Italinë.  Ka ndikuar 
jo vetëm për ata që besonin, por edhe për ata 
që nuk ishin praktikantë të Islamit, duke bërë 
që edhe të tjerë të konvertohen. Ishte shumë 
e vështirë ta përktheja. sepse bëhet fjalë për 
Librin e Shenjtë dhe ke përgjegjësi. Vijojmë 
ende ta përmirësojmë.

Intervistë

Si ndodhi konvertimi nga i krishterë 
në mysliman?

Unë në fillimet e mia kam qenë një 
ateist, një anarkik, një komunist. Nuk 
kam pasur besim edhe se në fakt kam 
lindur në një familje kristiane. Në atë 
kohë në Itali, pasi mbarova ushtrinë 
bëra një udhëtim në Afrikë dhe në 
shkretëtirën e Saharasë, ku pashë disa 
ushtarë duke u falur. Aty kuptova që Zoti 
ekziston dhe vendosa të konvertohem 
në mysliman. Kjo ndodhi në vitin 1975, 
pesëdhjetë vite më parë.

Ke qenë një djalë i ri asaj kohe apo jo?
Po, isha 22 vjeç.

A kishte një reagim familja?
Në atë kohë nuk kishte islamofobi, 

si sot. Familja e mori si një lojë duke 
më thënë se “të ka rënë dielli në kokë 
në Afrikë”. Më vonë e kuptuan se unë e 
kisha shumë seriozisht.

A ka të tjerë Italianë që janë 
konvertuar?

Me aq sa kemi informacione, janë 120 
mijë italianë që janë kthyer nga besimi 
kristian në mysliman dhe besoj se do 
të shtohen.

Si është situata me Islamin në shtetin 
italian duke qenë se në opinion dhe në 
botë shihet si një prej shteteve kryesore 
të krishtera?

Italia nuk është më një shtet 
kristian. Këtë nuk e them unë, por vetë 
italianët. Ato vlera që ka pasur dikur 
në kristianizëm për fat të keq, Italia 
i ka humbur. Kur italianët shohin që 
ne myslimanët i mbajmë po ato vlera 
që kishte dikur Italia, disa italianë 
përshtaten më këto ide dhe përqafojnë 
Islamin. 

Për vetë italianët çfarë ka ndryshuar?
Italia është bërë një vend materialist. 

Ajo që shohim te pjesa më e madhe e 
njerëzve janë të ardhurat materiale, 
qejfi, egoja. Ndërsa në anën tjetër 
familja është ajo që është shkatërruar. 
Ne myslimanët mundohemi që t’i 
mbajmë parimet, t’i mbajmë vlerat e 
familjes e të moralit. Njerëzit e shohin 
këtë gjë ndaj edhe na vlerësojnë. 

Në një kohë që bota përballet me 
këto vështirësi, çfarë mendimi keni për 
harmoninë fetare që keni gjendur në 
Shkodër dhe Shqipëri?

Ne që vijmë këtu dhe shohim 
harmoninë fetare që ka Shqipëria, 
patjetër që e shohim me admirim dhe 

si një shembull që duhet të merret. Janë 
edhe disa vende që e kanë pasur më 
përpara si; Siria, Jordania, Palestina. 
Islami nuk është ai që ndeshet me 
kulturat e tjera, por është ai që i 
përqafon ato dhe ka një lloj tolerance. 

Shpesh herë myslimanët barazohen 
me terrorizmin. Cila është përgjigja që 
keni?

Ato janë viktima të terrorizmit. 
Myslimanët nuk janë terrorist dhe 
nuk kanë asnjë lidhje me terrorizmin. 
Po të shohësh, i gjithë terrorizmi që 
ka ndodhur, është bërë kundër vetë 
myslimanëve më shumë se çdo kujt 
tjetër, por e kanë bërë të duket sikur janë 
myslimanët terroristët e vërtetë. Marrim 
një shembull të Al-Qaida (Al-Kaida) në 
Marok. Kishte disa grupe guerile në Çad, 
Mali, pra në disa vende të Afrikës. Në 
momentin që afrikanët kanë arritur të 
largojnë amerikanët dhe francezët nga 
aty çuditërisht ka mbaruar terrorizmi 
në ato zona! Nuk ka më terrorizëm atje.

A mendoni se janë grupe të krijuara 
edhe nga Amerika?  

Po. E sigurt. Patjetër që janë grupe 
terroriste të krijuara nga amerikanët. 
Këtë e ka thënë vetë Hilari Klinton (ish-
sekretare e Shtetit Amerikan) dhe të 
tjerë që e kanë pohuar dhe pranuar. 

Është e vështirë në ditët e sotme të 
përhapet feja në një kohë që bota po 
përballet me shumë sfida, si shkatërrimi 
i familjes dhe i shoqërisë?

Gjithmonë ka qenë e vështirë edhe në 
kohën e Pejgamberit Muhammed (a.s). 
Në kohën e sotme patjetër që është e 
vështirë dhe kjo shkallë vështirësie sa 
vjen e rritet. Vetë Pejgamberi (a.s), ka 
thënë që do të vijë një kohë që për të 
mbajtur besimin, është njësoj sikur po 
mban një gacë apo një shkëndijë në 
dorë. Por ajo që kemi  për detyrë është 
që ta mbajmë dhe ta përhapim sa më 
shumë fenë tonë.

Çfarë duhet të bëjmë, për ta 
përmbyllur?

Mesazhi, që unë kam është që ta 
dënojmë të keqen dhe ta duam të mirën. 
Ky është një rregull etike dhe një rregull 
morali. Është një ligj në marrëdhënien 
mes njerëzve. Pastaj vjen besimi që 
është mes Krijuesit dhe krijesave. Nëse 
semafori  ka dritën e kuqe, ne duhet të 
ndalemi, kushdo qoftë mysliman ose jo, 
ndryshe të shtyp makina. Kështu është 
edhe feja. E keqja është e keqe dhe e 
mira është e mirë! 

Redaksia UI

“Ruaje pasurinë tënde, 
o bir..!”

“

“

Tregon një djalë i ri besimtar: 
Pas faljes së namazit, teksa 
po dilja nga xhamia, sytë e 

mi u ndeshën me sytë e një plaku të 
nderuar, në një karrige lëvizëse, të 
cilën e drejtonte një punonjës shërbimi 
aziatik...

U afrova, i putha kokën dhe i thashë: 
Lutu për mua, o zotëri!

Plaku, ngriti kokën dhe më pyeti: A 
e ke babën gjallë? - Po, ia ktheva. Më 
pyeti sërish: Po nënën, gjallë e ke? - Po, 
ia ktheva!

Atëherë, me një buzëqeshje, që 
përzihej me një ndjenjë të fshehtë 
dëshpërimi dhe mërzitë e moshës, 
plaku më tha: “Atëherë, ti qenke 
pasanik i madh! Ruaje pasurinë tënde, 
o bir..! Djemtë e mi e kanë humbur 
pasurinë e tyre prej shumë kohësh..!”

Për momentin, ndjeva se i gjithë 
trupi m’u përshkua nga një e dridhur, 
pas së cilës, ia putha sërish kokën 
dhe u largova me kokën ulur, duke 
mërmëritur me vete: “Ruaje pasurinë 
tënde, o bir..! Vërtetë, ajo është pasuria 
më e begatë!”

(Mesazh për çdo djalë të ri e vajzë të 
re, por jo vetëm: Kontrolloni marrëdhëniet 
tuaja me prindërit tuaj, para se të jetë 
vonë!)

Përktheu nga arabishtja 
 dhe përshtati në shqip:

Muhamed B. Sytari

Reflektime elitare

Nxitimi i famës

Shejkh Muhamed El-Gazali

Ibn Atailah ka thënë: “Varrose 
ekzistencën tënde në tokë të 
thatë (djerr) dhe ajo, që mbin 

prej asaj, që nuk është mbuluar, nuk 
ka për të dhënë prodhim!”

Them: Këto fjalë janë orientimi më 
i mirë për ata, që dëshirojnë famën me 
nxitim dhe ata, që iluzionojnë se pjesa 
e paktë e njohurive dhe e eksperiencës 
është e mjaftueshme për të kandiduar  si 
udhëheqjes i masave dhe daljen në ballë 
të njerëzve. Të tillë ka shumë në jetë.

Posti i imamit (prijësit) në horizontet 
e dynjasë dhe horizontet e fesë kërkon 
durimin e viteve dhe djersitjen e ballit.

Le ta ndërtojë së pari njeriu veten 
e tij larg (në vetmi), në heshtje dhe 
pa ngutje, ashtu si pema, rrënjët e së 
cilës fshihen poshtë dheut për një kohë 
të gjatë për t’u formuar në të me një 
formim të saktë, pastaj fillon të çajë 
rrugën e saj drejt ajrit dhe dritës.

Çfarë mund t’i bëjë dëm të rinjve nëse 
fshihen pak apo më shumë, e të mos të 

dalin në pah para njerëzve, përveçse 
pasi t’i kenë plotësuar kualifikimet e 
tyre?!

Ti mund të shikosh një të tillë, që 
shkruan disa artikuj dhe e llogarit veten 
e tij prej udhëheqësve të mendimit, 
ose di të bëjë disa punë dhe e mendon 
veten politikan i botës. Sikur të kishte 
preferuar “fshehjen” (mos daljen në 
pah) për disa kohë, që të piqet në të, 
do të kishte qenë më mirë për të.

Pastaj, imani, kur drejtohet, do të 
thotë që t’i kryesh çfarë ke për detyrë, 
për hir të Allahut, jo për famën, sepse 
ai, i cili kërkon famën e njerëzve, bie 
poshtë tek Allahu.

Prandaj, ki kujdes dy gjëra për veten 
tënde: Të nxitosh të dalësh në pah 
përpara se të plotësosh kualifikimet 
e kërkuara dhe t’i plotësosh këto 
kualifikime, për të tërhequr shikimin e 
njerëzve drejt teje!

Përktheu nga arabishtja 
dhe përshtati në shqip:

Lavdrim Hamja

Imani, kur drejtohet, do të thotë që t’i 
kryesh çfarë ke për detyrë, për hir të Allahut, 
jo për famën, sepse ai, i cili kërkon famën e 
njerëzve, bie poshtë tek Allahu.

Këto fjalë janë orientimi më i mirë për 
ata, që dëshirojnë famën me nxitim dhe ata, 
që iluzionojnë se pjesa e paktë e njohurive 
dhe e eksperiencës është e mjaftueshme 
për të kandiduar  si udhëheqjes i masave 
dhe daljen në ballë të njerëzve. Të tillë 
ka shumë në jetë.

Dr. Mustafa Mahmud 
(1921-2009)

“
Nën tokë (poshtë dheut) 

takohen tërë zullumqarët 
për t’u shtrirë pranë atyre, 
që u kanë bërë zullum..

- Aty, ku shtrihet vrasësi pranë 
të vrarit të tij..

- Hajduti pranë të vjedhurit..

- Mashtruesi pranë atij, 
që është tallur me të..

- Ministri pranë truprojës 
së tij..

- Skllavopronari pranë skllavit 
të tij..

- Në një pandjeshmëri të thellë 
deri në fryrjen e surit (deri sa të 
bëhet kiameti)!!

- Askush nuk merr mësim!!

- Askush nuk e përkujton këtë 
moment të frikshëm!!

- Askush nuk arrin ta kuptojë, 
se ai është i vdekur, patjetër!!

- Dhe, se ai do të ringjallet.. 
do të pyetet.. dhe do të merret 
në llogari, ku nuk do të ketë më 
aty as pronë e as pushtet për 
askënd, përveç Allahut të Vetëm!

Besim

Vlerësoje jetën!

Naim Drijaj 
Imam - xhamia, Parrucë

Nga begatitë më të mëdha që na 
ka dhënë Allahu (xh.sh) është 
jeta që ne gëzojmë. Njeriut i 

jepet vetëm një herë mundësia për të 
jetuar në këtë botë. Çdo njeri është i 
lirë të zgjedhë mënyrën që dëshiron, 
ndërsa shpërblimin do ta marrë në bazë 
të zgjedhjes që ai bën. Jeta e njeriut nuk 
është gjë tjetër vetëm se një numër i 
caktuar ditësh; kur ikën një ditë, ikën 
një pjesë e jetës së tij!

Allahu (xh.sh) për të na treguar 
vlerën e jetës ka dërguar pejgamberë 
dhe ka zbritur libra. Jeta është amanet 
prej Zotit. Allahu i Madhëruar për të 
na treguar që jeta ka kuptim, është 
e shtrenjtë dhe e rëndësishme, ka 
ndaluar çdo formë të dëmtimit të saj, e 
në veçanti vetëvrasjen, e cila është një 
nga gjynahet e mëdha!

Besimtari duke i ditur këto kuptime 
e shumë të tjera duhet që ta vlerësojë 
dhe ta çmojë shumë jetën e tij. Nga 
treguesit kryesorë të vlerësimit të jetës 

është edhe shfrytëzimi siç duhet i saj. 
Si duhet që një njeriu ta shfrytëzojë 

jetën e tij? 
Allahu (xh.sh) kur betohet për kohën 

në Kur’an thotë: “Pasha kohën!”.1 (koha 
është vetë jeta e njeriut) Ai përmend që 
shumë njerëz janë në humbje përveç 
atyre që e kanë kuptuar vlerën e jetës 
dhe e kanë organizuar atë në përputhje 
me atë që Allahu (xh.sh) kërkon nga ne. 

“Njeriu është në humbje”.2 Për 
çfarë është njeriu në humbje? Është 
në humbje për shkak të keqkuptimit të 
jetës dhe shfrytëzimit të saj. “Përveç 
atyre që besojnë dhe bëjnë vepra të 
mira, këshillojnë njëri-tjetrin për të 
vërtetën dhe këshillojnë njëri-tjetrin 
për durim”.3 Këta janë ata që e kuptuan 
jetën siç duhet dhe e vlerësuan atë. 

Besimtari ka mundësi që çdo herë 
të bëjë vepra të mira. Për sa u përket 
veprave të mira, ka disa udhëzime 
praktike nga Pejgamberi(a.s) se si 
njeriu në vazhdimësi mund t’i bëjë ato. 

1. Mos nënçmo asnjë punë sado e 
vogël qoftë ajo. 

Pejgamberi (a.s) ka thënë: “Mos 
nënvlerëso asnjë vepër të mirë,(sado e 
vogël qoftë ajo).”.4

2. Vazhdo në punë të mira dhe mos 
u ndal kurrë. 

1. Kur’ani, El-Asr: 1.
2. Kur’ani, El-Asr: 2.
3. Kur’ani, El-Asr: 3.
4. Transmetuar nga Tirmidhiu.

Pejgamberi (a.s) ka thënë: “Vepra 
më e dashur tek Allahu është ajo që 
është e vazhdueshme edhe nëse është 
e pakët.”5

Transmetohet nga Aisheja (r.anha) se 
kur i Dërguari i Allahut (a.s) vepronte 
një vepër, ai ishte i qëndrueshëm 
(vazhdueshëm) në kryerjen e saj.6

3. Përsosja e punës. Pejgamberi 
(a.s.) ka thënë: “Allahu dëshiron 
(kërkon) nga robi i Tij, që kur të bëjë 
një punë, ta përsosë atë!”.7

Një ditë Pejgamberi (a.s)i tha 
shokut të tij Muadh ibn Xhebelit 
(r.a): “Frikësohu prej Allahut (bëhu i 
devotshëm ndaj Tij) sido dhe kudo që 
të jesh!” 

Ne jemi njerëz e bëjmë 
gabime,atëherë si duhet të veprojmë në 
këto raste? “Të keqen pasoje me një të 
mirë, sepse e mira do ta fshijë të keqen. 
Sillu ndaj njerëzve me mirësjellje!”8

Ai që e organizon jetën e tij në këtë 
mënyrë fiton këtë botë dhe botën tjetër 
ku Allahu (xh.sh) thotë: “Në atë jetë (në 
ahiret) nuk ka frikë, mërzi, pikëllim, 
dëshpërim, zhgënjim, lodhje, sëmundje 
madje as vdekje”. Por për t’i arritur 
këto duhet që të punojmë këtu (në këtë 
botë).Në ahiret njeriu do të korrë atë që 
ka mbjellë me duart e veta në këtë botë. 
Nëse mbjell gjemba, mos prit trëndafila!

5. Transmetuar nga Buhariu dhe Muslimi.
6. Transmetuar nga Muslimi.
7. Sahih El-Xhami.
8. Transmetuar nga Tirmidhiu.

Nëse mbjell gjemba, 
mos prit trëndafila!

Personalitete

KËTO RRESHTA MALLI E NDERIMI I KAM PËR TY!
 Mirënjohje për MËSUESIN E POPULLIT,   Faik Luli (06.5.1928 - 11.11.2004)

Xhahid Bushati - Shkrimtar

 1.

Iu riktheva, pas 18-vitesh që nga 
botimi, asaj monografie, ku flitet 
për jetën dhe veprimtarinë e një 

njeriu të shquar, që për ideal kishte 
Gjuhën Shqipe; ndonëse e kisha shfletuar, 
studiuar dhe mbajtur shumë shënime... 
Sigurisht ishte malli që nuk tretet, ishte 
virtyti i mirënjohjes dhe nderimit për 
njerëzit që e kishte të shenjtë: sa te 
fjala, sa te buzëqeshja e ndershme dhe e 
sinqertë, sa te shpirti, sa te besimi. Kjo 
monografi për Mësuesin e Popullit Faik 
Luli, është përgatitur me kompetencë 
shkencore, në shumë rrafshe shikimi dhe 
interpretimi nga një grup pedagogësh: 
Islam Dizdari, Njazi Kazazi, Irida Hoti e 
Anila Mesi (Dizdari). 

 Iu riktheva... Dhe lexoj në hyrje, ato 
fjalë meritore që grupi i autorëve kishte 
rreshtuar për Mësuesin dhe Didaktin e 
shquar Faik Luli: “Kush e ka njohur nga 
afër Faik Lulin ka vënë re tek ai cilësi 
njerëzore të tilla që të gjithëve u kanë bërë 
përshtypje. Një natyrë e ëmbël, e qeshur, 
shumë e dashur dhe i afërt me njerëzit, 
një burrë i devotshëm, shembull i lartë 
përkushtimi dhe nderimi për të tjerët, 
madje i sakrificës dhe i interpretimit disi 
të thellë që rrallë haset sot në këtë jetë të 
vrullshme materiale.” Dhe kjo ishte bota e 
Profesorit, ku tokësorja dhe qiellorja janë 
së bashku, ku vetëdija, ëndrra dhe vizioni 
trokasin papushim drejt ardhmërisë.

 Iu riktheva... Përsëri lexoj... (Kreu 
i parë): - Mësuesi, pedagogu, studiuesi 
i shquar, njeriu i devotshëm; (Kreu i 
dytë): - Veprat e Faik Lulit; (Kreu i tretë): 
- Bibliografia e artikujve studimorë dhe 
e kumtimeve; (Kreu i katërt): - Ndihmesa 
e Faik Lulit si redaktor, recensues dhe 
përgatitës librash; (Kreu i pestë): - 
Vlerësime për Faik Lulin; (Kreu i gjashtë): 
Përkujtim dhe Bibliografi e përdorur dhe 
e konsultuar. Dhe kujtoj, veçanërisht 
dekadën e fundit të jetës së tij, kur puna e 
tij ishte më se e vrullshme dhe nuk kishte 

orar, kur Profesori nuk donte të plakej edhe 
pse shumë thinja e mbulonin, ndërsa fletët 
e bardha mbusheshin me pasuri diturake. 
Ai, ishte i palodhuri dhe fisniku, i cili po 
linte gjurmë të vyera në studime e botime 
me karakter fetar, ku spikasnin bibliografi 
e monografi të rëndësishme, të cilat do të 
ishin disa pika rrëfimi drejt  horizonteve 
të reja, ku çdo herë fliste përkujtimi dhe 
risjellja e traditave më të mira kulturore 
e islame në Shkodër e më gjerë.

 2.
 U lind në Shkodër në një familje 

tregtare. Babai i Faikut rridhte nga familja 
e nderuar e Lulëve të Shkodrës, ndërsa 
zonja Lutfije ishte motra e tregtarit të 
nderuar Idriz Gjoka (Dibra). Faiku u rrit 
dhe u edukua në lagjen “Perash” një nga 
më të vjetra e Shkodrës.  Mësimet fillestare 
dhe të mesme, “Gjimnazi i Shtetit” i kreu 

tjera, deri sa doli më pension në vitin 
1983. Edhe pse doli në pension, pasioni 
për punën fisnike të mësuesisë i rriti 
dimensionet e saj. Gjithashtu, ka punuar 
si pedagog (1965 - 1975) në Institutin 
e Lartë Pedagogjik, ndërsa në Shkollën 
Pedagogjike si mësues i psikologjisë. 

Nga viti 1996 punoi si mësues i gjuhës 
shqipe dhe kryetar i komisionit të lëndëve 
të shkencave shoqërore në Medresenë 
“Haxhi Sheh Shamia” në Shkodër. Në vitin 
1997 Faik Luli, si besimtar që ishte, e kreu 
edhe detyrën e shenjtë të haxhillëkut, 
duke vizituar vendet e shenjta Mekken 
dhe Medinën. Përveç këtyre detyrave e 
shërbimeve, Faik Luli kohë pas kohe ka 
mbajtur seminare e leksione njëvjeçare 
pasuniversitare në Tiranë për lëndën 
historia e arsimit, ka mbajtur leksione 
metodike, të organizuara nga Ministria 

e Arsimit në Tiranë për problemet 
e drejtëshkrimit, kualifikime 
mësuesish etj. Përveç gjithë këtyre 
detyrave e shërbimeve, Faik Luli 
është marrë edhe me shkrime e 
botime librash. 

 3.
 Emrin e Faik Lulit e dëgjova për 

herë të parë në fëmijërinë time. 
Saktësisht për moshën, nuk e di. Por, 
babai im, Hysniu, në fillim teolog-
mësues e më vonë mësues shëtitës 
në disa shkolla 7 e 8-vjeçare të 
qytetit të Shkodrës, më mëkoi mua 

dhe fëmijërinë time me emra hoxhallarësh 
të ditur, dijetarësh të ndritur, njerëzish 
të urtë, mendimtarë, bamirës, filozofësh, 
shkencëtarësh e shkrimtarësh, me ... Në 
këtë radhë është edhe emri i ndritur i Faik 
Lulit.

 Kur prindi të fut që herët në udhën 
e diturisë, kur të rrethon me dritën 
e të diturve, këtë dëshirë e sakrificë  
prindërore, e kupton më mirë kur bëhesh 
prind. Ndaj, duke qenë mirënjohës për 
tërë jetën, është pak të thuash: “Të 
faleminderit, babë!”

 Vitet kalonin një nga një... Unë hyra në 
udhën e vështirë, por fisnike të shkrimeve 
letrare. Një mision që kërkon mund, djersë 
e talent. Pra, nisa një udhë drejt një bote 
të panjohur, udhë, në të cilën, takimet dhe 
njohjet me të diturit do të bëheshin më 
të shpeshta. Dhe është një fjalë që shëtit 
e lashtë sa bota: “Takimi me një të ditur, 
është takimi me një bibliotekë diturie!” 
Kështu më ndodhi dhe mua... Ishte viti 
2003. Nga Radio Shkodra, ku punova 

në Shkodër, ku ishte shpallur nxënësi më i 
mirë. Por, me gjithë këtë, në vitin 1946 iu 
ndalue e drejta e vazhdimit të shkollimit. 
Në vitin 1957, pas dhjetë vjetësh, i jepet 
e drejta e shkollimit dhe regjistrohet 
me korrespodencë në Institutin e Lartë 
Pedagogjik në Shkodër, të cilën e kreu 
me rezultate të shkëlqyeshme. Po kështu 
i kreu edhe studimet në Universitetin e 
Tiranës, për Gjuhë shqipe-Letërsi, ku u 
diplomua në vitin 1961. 

Pas diplomimit, Faik Luli i përkushtohet 
arsimit dhe edukimit. Në fillim shërbeu si 
mësues në rrethin e Shkodrës, pastaj në 
Koplik e Guri i Zi, ndërsa më vonë ishte 
inspektor i arsimit të qarkut të rrethit 
të Shkodrës. Ka shërbyer si Z/Drejtor i 
shkollës fillore “11 janari” në Shkodër, 
si Metodist në Kabinetin Pedagogjik, si 
mësues i Letërsisë dhe i Gjuhës Shqipe 
në Gjimnazin e Shkodrës e në detyra 

Prof. Faik Luli gjatë punës me bashkëpunëtorët 
e tij më të ngushtë, Prof. Islam Dizdari dhe  
Prof. Nexhmi Bushati.

Personalitete

për 15 vite, tani, po filloja një punë të re: 
Mësues në Shkollën “Haxhi Sheh Shamia” 
(dega e djemëve). E kujtoj, edhe tani, atë 
moment, kur po ngjitja shkallët. Ngadalë 
dhe mendueshëm. Diku në sfond herë më 
shfaqej portreti i gjyshit, herë më shfaqej 
portreti i babës. E pyeta veten: “Përgatitu, 
se do të ecësh në gjurmë të shenjta! Duhet 
t’i nderosh, si gjyshin, si babën.” Mendoj, 
se jam përpjekur t’i nderoj!.. Pas dhjetë 
minutash takoi dy njerëz të ndritur, 
që deri në frymën time të fundit, do t’i 
kujtoj me përulje, nderim dhe respekt. Ata 
ishin: Të diturit - Maliq Gjyli e Faik Luli. 
I përshëndeta duke u skuqur në fytyrë. 
T’ju them të drejtën, m’u duk vetja i vogël, 
para këtyre dy Dijetarëve! Sigurisht, me 
Profesor Faikun, nga që ishim dhe ‘kolegë’ 
të së njëtës lëndë, takimet, bisedat, 
pyetjet... do të ishin edhe më të shpeshta. 
Kultura dhe dija e Profesorit më rritën në 
shumë anë... Të faleminderit, Profesor!

 NJË KUJTIM NGA PANTEONI 
I KUJTIMEVE...
 Profesor!
 Në bibliotekën time kam shumë libra, 

që më janë dhuruar me autograf. I kam të 
shtrenjtë këto libra! U ngjajnë miqve të 
mirë që s’harrohen kurrë, u ngjajnë miqve 
që kurrë nuk bëhen të largët. Secili libër 
mbart një kujtim, që koha nuk e zverdh, 
e nuk e hedh dot në pluhurin e harresës. 
Përsëri u drejtova tek këto libra, si për 
të kujtuar udhën e fëmijërisë që më fal 
dashuri prindërore, si për t’u çmallur 
me miqtë e mi të vjetër, që kurrë nuk u 
plakën...

 Kësaj here, në heshtje e, me një 
emocion të veçantë në shenjë nderimi 
e mirënjohje, mora librin tënd, librin e 
fundit, me titull: “Opinione për libra, 
ngjarje, njerëz”. E marr në duar, e shfletoj, 
lexoj disa paragrafë të shënjuar nga drita 
e diturisë tënde. Ajo kaligrafi e bukur ishte 
nderim për njerëzit ta kishin pronë të tyre, 
ishte nderim për gjuhën shqipe. Udha e 
jetës tënde ishte e gjatë, shpesh dhe e 
vështirë! Ishte udhë e një Rilindësi të urtë 
e të mençur. Jo më kot të kanë quajtur 
“Babai i metodikës shqiptare.”

 Libri që mbaj, ende, në duar, 
është pjesë e historisë së Shkodrës, 
një memorial i kujtesës historike e 
bashkëkohore. Është një kuvendim urtësie 
me qytetin tënd të lindjes, se ishe biri i 
saj. Dhe këtë “bisedë” e zgjidhe nëpërmjet 
personazheve, që i vizatove me dashuri 
dhe ngrohtësi, përjetësove virtytet dhe 
vlerat e tyre, vlera që i dhanë lavdi të 
mëtejshme Shkodrës, qytetit tënd të 
lindjes që aq shumë e deshe. Jo vetëm 
kaq, por me këtë “bisedë”, që nuk është 
e fundit (pasi ti, Profesor, të tjera vepra 

le pas) ishe dhe u bëre pjesë e historisë 
së tij. Në galaktikën e Shkodrës, edhe ti 
ishte një yll që udhëton parreshtur.

 Shpesh mendoj për ty se, në ç’brigje 
qetësie të të vendos, e sadopak të rrish 
“rehat”, së paku një çast të jetosh me 
një ëndërr që të ngroh, me një tufë 
dallëndyshesh që të sjellin kujtime 
pranvere... Po për ty, çuditërisht, qenka 
e pamundur... Tik-tak-u i orës së punës 
rreh papushim... Po ja, që ndodhka e 
kjo nuk është çudi: - Një valë e kaltër e 
punës tënde, në mënyrë të pandërprerë, 
rreh e rreh brigjet e qetësisë tënde. Për ty, 
qetësia është e pakuptimtë... Ti shkruan e 
shkruan... Ti shkruan dhe kujtimet do të 
flasin edhe për ty, sepse mbete një kujtim 
mirësie për të gjithë. “I bekoftë Perëndia, 
jetën dhe vdekjen e njerëzve të thjeshtë e 
të mirë!” - do të thoshte në një tregim të 
tij, Fjodor Dostojevski. I tillë, ishe edhe 
ti, Profesor!

 4.
 Puna jote e pasur dhe e larmishme 

shkencore është e shpërndarë në 
shumë botime. Dhe më kujtohet, sesi ke 
vizatuar figurën e shkrimtarit e studiuesit 
Qemal Draçini në horizontalitetin dhe 
vertikalitetin e tij. Dhe më kujtohet, sa 
gjallë na e solle botën prej fisniku të 
Sheuqet Mukës, historinë e lavdishme të 
Daut Boriçit, tekstet e gjuhës  shqipe të 
prof. Aleksandër Xhuvanit, apo udhëtimin 
tënd në lashtësi përmes mugujve të 
panjohur, për të ndriçuar, ashtu siç dije 
ti, figurën e Buzukut me “Mesharin” 
lavdiplotë. E përmendjet janë të pafund...

 5.
 ... ajo dera e asaj dhome jeton... Është 

një derë, mbase ndryshe nga të tjerat 
në Medresenë “Haxhi Sheh Shamia”, 
ku Profesori vinte më herët se të tjerët. 
E hapte ngadalë, pa zhurmë, siç dinte 
ai. Profesorin s’mund ta kuptoje pa atë 
çantën e zezë, ngarkuar me libra e dituri, 
e cila i rëndonte dhe i përkulte pakëz 
trupin. Në atë çantë kishte dhe projekte, 
kishte dhe ëndrra, net pa gjumë, motive 
e fjalë të pathëna... Ajo çantë ishte arkiv 
dhe amanet.

 ... ajo derë rri e mbyllur. Por... mos 
trokit. Ajo derë hapet pa trokitur. Dhe..., të 
lutem, mos i trazo ato flokë të thinjura që 
i kanë mbuluar paksa ballin e menduar... 
Të lutem, mos e trazo atë nur të bukur, që 
hedh dritë mbi pleqërinë e tij të lodhur, 
por fisnike.

 Të lutem, mos e trazo!
 - Profesori po punon. Ka dhe ca fjalë 

për të thënë ...
 Shkodër, më, 15.07.2024

Shejkh Muhamed El-Gazali 
(1917-1996)

“
Fa n a t i z m i 

m e d h h e b o r 

në shumicën e 

rasteve ngrihet mbi 

bazën e hipokrizisë 

diturore...

Sepse, është e 

pakuptueshme, që 

myslimanët e devotshëm 

të armiqësohen për 

mesele dytësore në 

fenë e tyre.

Kjo gjë bie në 

kundërshtim me 

Islamin dhe bie në 

kundërshtim me vetë 

natyrën e dijes!

Hong Kongu 
rajon i veçantë administrative i kinës

Hong Kongu është një rajon 
i veçantë administrativ i 
Kinës që gjendet në lindje të 

grykëderdhjes së lumit Zhu Xhiang, në 
bregun jugor të Kinës. Rajoni kufizohet 
me provincën Guangdong në veri dhe 
me Detin e Kinës Jugore i cili e rrethon 
atë nga lindja, jugu dhe nga perëndimi. 

Hong Kongu përbëhet nga ishulli 
Hong Kong, Gadishulli Koulūn, Territoret 
e Reja, ishulli Lantau dhe mbi 200 ishuj 
të tjerë. 

Hong Kongu ka një sipërfaqe prej 
1 110.18 km2, dhe një popullsi prej 
7,498,100 banorësh (viti 2023).

Kryeqyteti i Hong Kongut është 
qyteti Viktoria.

Gjeografia
Ana jugore bregdetare e ishullit të 

Hong Kongut, përbëhet nga një vijë 
bregdetare e thyer me shkëmbinj të 
lartë dhe gjire të mbrojtura. Territori 
në brendësi të ishullit karakterizohet 
nga një reliev i ashpër, me kodra të 
thepisura dhe lugina të vogla. Zona më e 
lartë, e njohur si Maja, është 555 metra 
mbi nivelin e detit dhe ofron një pamje 
mahnitëse të portit të Hong Kongut dhe 
të gadishullit Kaulūn nga njëra anë, dhe 
të ishujve në det të hapur dhe Detit të 
Kinës Jugore nga ana tjetër.

Gadishulli Koulūn gjendet përballë 
portit të ishullit të Hong Kongut. Ai 
është i ndarë nga Territoret e Reja nga 
grupe kodrash, më e larta prej të cilave 
ngrihet në më shumë se 900 metër 
mbi nivelin e detit. Zona Koulūn, me 
nënndarjet e saj kryesore Mong Kok 
dhe Tsim Sha Tsui, është zona kryesore 
industriale e Hong Kongut, gjithashtu 
edhe një zonë e madhe banimi dhe 
qendër turistike, me shumë hotele dhe 
dyqane. Stacioni kryesor hekurudhor, 
Hung Hom, që shërben në Guangzhou, 
ndodhet gjithashtu edhe në këtë zonë 
me popullsi të dendur.

Territoret e Reja përfshijnë një 
sipërfaqe prej afërsisht 920 km2, midis 
Koulūn dhe kufirit kinez, dhe gjithashtu 
përfshijnë edhe rreth 235 ishuj të vegjël 
në det të hapur. Kjo zonë përbën pjesën 
më të madhe të aktivitetit bujqësor të 
Hong Kongut dhe një pjesë në rritje 
të sektorëve të tij industrialë dhe 
rezidencialë. Topografia është kryesisht 
kodra të thepisura me shumë pak tokë 

të rrafshët, ku shumë vende përdoren 
për ferma të vogla. E vetmja bujqësi e 
madhe në ishujt në det të hapur është 
në ishullin Lantau, që është edhe më i 
madhi nga ishujt. Ishujt e mbetur janë 
të vegjël që, edhe pse janë të banuar, 
janë kryesisht thjesht baza peshkimi. 
Karakteri fshatar i Territoreve të Reja 
është transformuar vitet e fundit 
me ndërtimin e qyteteve kryesore 
satelitore, si Sha Tin dhe Tuen Mun, ku 
jetojnë një numër i madh banorësh të 
Hong Kongut. 

shpesh i tejkalojnë 30 gradët celsius. 
Rreth 80 për qind e reshjeve të shiut 
bien në periudhën maj - shtator. Reshjet 
mesatare vjetore shkojnë në 2,431.2 
mm.

Ekonomia
Burimet natyrore të Hong Kongut 

janë të kufizuara dhe ushqimi e lëndët 
e para duhet të importohen. 

Hong Kongu ka një ekonomi tregu 
të lirë, shumë të varur nga tregtia dhe 

Klima
Klima e Hong Kongut është 

subtropikale dhe është e moderuar 
pothuajse gjysmën e vitit. 

Janari dhe shkurti janë muajt më 
të ftohtë, ndërsa marsi dhe prilli janë 
më të butë dhe të lagësht me mjegull. 
Nga maji deri në gusht, klima është 
e nxehtë dhe e lagësht, dhe herë pas 
here ka reshje të dendura dhe stuhi. 
Midis qershorit dhe tetorit zakonisht 
ndodhin ciklonet tropikale, duke 
sjellë erëra të forta, shi të dendur dhe 
ndonjëherë stuhi. Nëntori dhe dhjetori 
kanë përgjithësisht klimë të mirë dhe 
të thatë, me mot të këndshëm të freskët 
dhe ndonjëherë mund të jenë relativisht 
të ftohtë gjatë natës dhe në mëngjes 
herët. Temperaturat mund të bien nën 
10 gradë celsius në dimër, kurse në verë 

financat ndërkombëtare. Hong Kongu 
nuk ka tarifa për mallrat e importuara 
dhe vendos akciza vetëm për katër 
mallra, qofshin të importuara apo të 
prodhuara në vend: alkooli i fortë, 
duhani, vaji dhe alkooli metil. Hong 
Kongu vazhdon të lidhë ngushtë 
monedhën e tij (dollarin e Hong Kongut) 
me dollarin amerikan, duke ruajtur një 
marrëveshje të krijuar në vitin 1983.

Likuiditeti i tepërt, normat e ulëta të 
interesit dhe oferta e ngushtë e banesave 
kanë bërë që çmimet e pronave në Hong 
Kong të rriten me shpejtësi. Segmentet 
me të ardhura të ulëta dhe të mesme të 
popullsisë e shikojnë strehimin gjithnjë 
e më shumë si të papërballueshëm.

Ekonomia e hapur e Hong Kongut e 
ka lënë atë të ekspozuar ndaj luhatjeve 
të ekonomisë globale.

Kina kontinentale ka qenë prej 
kohësh partneri më i madh tregtar 
i Hong Kongut, duke përbërë rreth 
gjysmën e totalit të tregtisë së Hong 
Kongut për nga vlera. Hong Kongu 
është pozicionuar si tregu kryesor 
i aksioneve për firmat kineze që 
kërkojnë të listojnë jashtë vendit. Në 
vitin 2015, kompanitë kontinentale 
kineze përbënin rreth 50% të firmave 
të listuara në bursën e Hong Kongut 
dhe përbënin rreth 66% të kapitalit të 
tregut të bursës. Integrimi ekonomik i 
Hong Kongut me kontinentin vazhdon të 
jetë më i dukshëm në sektorin bankar 
dhe financiar. Iniciativat si Lidhja e 
Aksioneve Hong Kong-Shanghai, Lidhja 
e Aksioneve Hong Kong- Shenzhen, 
Njohja e ndërsjellë e Fondeve dhe 
Skema e Bond Connect, janë të gjitha 
hapa të rëndësishëm drejt hapjes së 
tregjeve të kapitalit të kontinentit dhe 
e kanë përforcuar rolin e Hong Kongut 
si udhëheqës të tregut RMB në det të 
hapur, të Kinës.

Gjatë dekadës së kaluar, ndërsa 
industria prodhuese e Hong Kongut u 
zhvendos në kontinent, industria e tij 
e shërbimeve është rritur me shpejtësi. 

Histori
Mbetjet arkeologjike të qeramikës, 

veglave prej guri, unazave dhe bronzeve 
të gjetura në më shumë se 20 vende në 
Hong Kong, janë dëshmi e vendbanimeve 
atje qysh në kohën e neolitit. Popujt 
më të hershëm modernë në Hong Kong 
mendohet se kanë ardhur nga Kina 
veriore në mijëvjeçarin e 2-të para 
p.e.s. Kantonezët filluan të vendoseshin 
në zonë rreth vitit 100 p.e.s. Më vonë 
erdhën popullsia kineze Hakka, dhe nga 
mesi i shekullit të 17-të, atje mbërritën 
popullsia kineze të njohur si Hoklo. 
Hong Kongu ka qenë arena e betejave të 
fundit midis dinastisë Ming në rënie dhe 
dinastisë Çing në rritje, të udhëhequr 
nga popullsia Mançu.

Përpara se britanikët të mbërrinin 
atje në mesin e shekullit të 19-të, 
ishulli i Hong Kongut banohej vetëm 
nga një popullsi e vogël peshkatarësh, 
dhe ai vend kishte vetëm pak veçori 
për ta rekomanduar si vendbanim. 
Atje mungonte toka pjellore dhe uji 
i freskët. Hong Kongu ishte një rajon 
malor dhe njihej si një vendstrehim 
famëkeq i piratëve, por ka qenë një bazë 
relativisht e sigurt dhe e pashqetësuar 
për tregtarët britanikë, të cilët në 
vitin 1821 filluan të përdorin portin e 
këndshëm për të ankoruar anijet me të 

cilat transportonin opium. Rëndësia e 
madhe tregtare dhe strategjike e këtij 
porti të thellë e të mbrojtur, me hyrje në 
lindje dhe në perëndim dhe që shtrihej 
në rrugët kryesore tregtare të Lindjes së 
Largët, u kuptua shpejt nga tregtarët. 

Pas Luftës së Parë të Opiumit (vitet 
1839–42), ishulli i Hong Kongut iu 
dorëzua Britanisë sipas Traktatit të 
Nanxhing-ut, por Britanikët nuk ishin 
aspak të kënaqur me një kontroll jo të 
plotë të portit. Më pak se 20 vjet më 
vonë, pas Luftës së Dytë të Opiumit 
(vitet 1856–1860), Kina u detyrua të 
dorëzonte Gadishullin Koulūn , në jug 
të asaj që tani është Rruga Kufitare dhe 
Ishulli i Stounskejtërs, me Konventën 
e Pekinit (viti 1860). Me Konventën e 
vitit 1898, Territoret e Reja së bashku 
me 235 ishuj iu dhanë me qera Britanisë 
për 99 vjet, nga 1 Korriku i vitit 1898 
deri në vitin 1997. Me këtë zgjerim të 
territorit, popullsia e Hong Kongut u rrit 
në 120,000 banorë në vitin 1861, dhe 
në më shumë se 300,000 banorë deri 
në fund të shekullit.

Pothuajse që nga themelimi i tij, 
Hong Kongu, më shumë se çdo port 
tjetër i traktatit, ofroi një strehë për 
personat e arratisur dhe kapitalin që 
largohej nga Kina, si dhe një vendbanim 
të përkohshëm për emigrantët ruralë të 
destinuar për në Azinë Juglindore dhe 
më gjerë.

Kur shpërtheu Lufta Sino-Japoneze 
në vitin 1937, Hong Kongu u bë përsëri 
një strehë ku me mijëra kinezë erdhën 
atje para se të vinin japonezët. Me 
shpërthimin e luftës në Evropë, në 
vitin 1939, pozicioni i kolonisë u bë më 
i pasigurt, pasi tani kjo pjesë e tokës 
ishte një objektiv. Japonezët sulmuan 
dhe e pushtuan Hong Kongun në Dhjetor 

të vitit 1941. Gjatë viteve të luftës, 
tregtia e Hong Kongut u dëmtua në 
mënyrë drastike. Ushqimi ishte i pakët 
dhe shumë banorë ikën në brendësi të 
Kinës. Popullsia, e cila ishte numëruar 
1,600,000 banorë në vitin 1941, u 
reduktua në rreth 650,000 banorë deri 
në vitin 1945, kur japonezët u dorëzuan.

Trupat britanike u kthyen në qytet 
më 30 Gusht të vitit 1945 dhe në Maj 
të vitit 1946 u rivendos qeveria civile. 
Ndërkohë, qindra mijëra kinezë dhe të 
huaj u kthyen, dhe së shpejti atyre iu 
bashkuan refugjatët ekonomikë dhe 
politikë nga Kina, të cilët po iknin nga 
lufta civile që po zhvillohej mes ushtrisë 
nacionaliste dhe asaj komuniste.

Embargoja e Kombeve të Bashkuara 
në vitin 1951 mbi tregtinë me Kinën 
dhe Korenë e Veriut gjatë Luftës së 
Koresë, e kufizoi seriozisht tregtinë. 
Për disa vite kushtet ishin shumë të 
këqija. Hong Kongu e filloi ringjalljen 
ekonomike në bazë të industrive të 
lehta, si tekstilet, të cilat u krijuan 
nga kapitalistët emigrantë dhe ishin 
këto që po siguronin punësimin e 
nevojshëm. Por, për shkak të pagesës 
së ulët dhe kushteve shumë të këqija 
në punë, në fillim të viteve 1960 filluan 
të përhapeshin mosmarrëveshjet dhe 
pakënaqësia sociale. Trazira të rënda 
shpërthyen në Hong Kong dhe Koulūn 
në Maj të vitit 1967. Trazirat ekonomike 
dhe sociale u shndërruan menjëherë në 
demonstrata të dhunshme politike, të 
frymëzuara kryesisht nga ndjekësit e 
Revolucionit Kulturor në Kinë (vitet 
1966–76). Nga fundi i viteve 1960 
situata u stabilizua, atëherë kur kushtet 
e përgjithshme të punës dhe të jetesës 
u përmirësuan dukshëm. 

Në fund të viteve 1970, shqetësimi 

për të ardhmen e Hong Kongut filloi 
të shfaqej fuqishëm, pasi juridiksioni 
britanik mbi zonat e dhëna me qera 
të Territoreve të Reja i afrohej datës 
së skadimit të vitit 1997. Megjithëse 
qeraja zbatohej vetëm për Territoret 
e Reja, qeveria kineze kishte pohuar 
vazhdimisht se i gjithë Hong Kongu 
ishte territor kinez dhe konsideronte se 
çështja e marrëveshjeve të mëparshme 
Hong Kong-Britani ishte nën kategorinë 
e traktateve të pabarabarta që kërkonte 
zgjidhje. Kontaktet fillestare midis dy 
qeverive për këtë çështje filluan të 
zhvillohen që nga Marsi i vitit 1979, 
por negociatat formale filluan vetëm 
pas vizitës së kryeministrit britanik 
në Pekin, në Shtator të vitit 1982. 
Negociatat vazhduan për dy vjet. Më në 
fund, Deklarata e përbashkët kinezo-
britanike e nënshkruar më 19 Dhjetor 
1984, hapi rrugën që i gjithë territori 
t’i kthehej Kinës, gjë që ndodhi më 1 
Korrik të vitit 1997.

Gjuha
Gjuha kineze dhe anglishtja 

janë gjuhët zyrtare në Hong Kong. 
Anglishtja përdoret gjerësisht në 
qeveri, dhe gjithashtu përdorët edhe 
në fushën ligjore, në atë profesionale 
dhe në biznes. Në Hong Kong ka një 
numër të madh të profesionistëve të 
mirëarsimuar, të cilët flasin dy madje 
edhe tri gjuhë, si anglisht, kantonisht 
(një degë e gjuhëve kino-tibetiane) dhe 
Mandarin.

Feja 
Sipas një vlerësimi të vitit 2016, 

4.2% e popullsisë së Hong Kongut janë 
muslimanë, 27.9% janë budistë ose 
taoistë, 6.7% protestantë, 5.3% katolikë 

romakë, 1.4% hindu, 0.2% sikh, dhe 
54.3% të feve të tjera ose të pafe. 

Si erdhi Islami 
në Hong Kong
Përpara se ishulli i Hong Kongut t’i 

jepej Britanisë nga zëvendësi i mbretit 
në Kanton (Guangzhou) në Janar të 
vitit 1841, Hong Kongu ishte një pjesë 
e vogël e distriktit San On të provincës 
Kuan Tung. Në atë kohë popullsia e 
ishullit ishte vetëm rreth pesë mijë 
banorë (në krahasim me 7.5 milionë 
që janë sot), e përbërë kryesisht nga 
fermerë me familjet e tyre që jetonin në 
lugina dhe nga peshkatarë që jetonin në 
varka përgjatë bregdetit.

Anijet e para britanike që lundruan 
në ujërat kineze ishin ato të kompanisë 
së Indisë Lindore që vinin nga Kalkuta 
e Indisë për tregti. Tregtia e kompanisë 
së Indisë Lindore me Kinën arriti kulmin 
e saj në fillim të shekullit të 19-të. Që 
atëherë u hap porta për myslimanët e 
hershëm, të cilët erdhën dhe u vendosën 
në Hong Kong.

Nga ana gjuhësore, “Hong Kong” 
do të thotë “porti aromatik”. Detarët 
e hershëm vinin kryesisht nga brigjet e 
Malabar-it (Indi), nga Gjiri i Bengalit, 
Kampbellpur-i (Attock), Hazara 
(Abbottabad), Lahore dhe Guxharat-i. 
Përveç këtyre, të tjerë detarë vinin 
nga Shangai, Adeni (Jemen), Xhava, 
Sumatra, Malakka, Malaja (tani 
Malajzia), Saravak, Borneo i Detit Jugor, 
Brunei, Port Saidi (Egjipt), Turqia dhe 
Zanzibari (Tanzani). 

Kur Hong Kongu filloi të kthehej 
në një port detar të rëndësishëm për 
britanikët, gjithnjë e më shumë detarë 
dhe garnizone po vinin atje, madje 

një numër njerëzish u vendosën atje, 
si turkistanët kinezë, birmanezët, 
sejlonezët, indo-kinezët, rusët e bardhë 
nga Rusia dhe Harbini, Moros-ët nga 
Filipinet e Jugut, arabët, etj.

Gjatë fillimit të shekullit të 19-të, 
shumë detarë myslimanë nuk kishin 
një vend të duhur për akomodim në 
Hong Kong, por në një farë mënyre ata 
ia dolën të qëndronin të lidhur mirë së 
bashku në një zonë të njohur si Louer 
Lascar Rou, në zonën qendrore, që 
në ato kohëra në Hong Kong kjo zonë 
njihej si “Moro Kai” (rrugët e njerëzve 
Moros). Namazin e parë me xhemat në 
Hong Kong myslimanë e falën në një 
rrugë të hapur në zonën Louer Lascar 
Rou dhe vazhduan ta praktikojnë 
këtë për njëfarë kohe. Në ato kohëra, 
jomuslimanët kurrë nuk kalonin nëpër 
atë rrugë pasi bënin tregti, nga frika se 
mos lëndonin ndjenjat e muslimanëve 
kur mbanin mish derri dhe ecnin me të 
në atë rrugë ndërsa muslimanët ishin 
duke falur namazin. Vite më vonë, 
qindra muslimanë dhe familjet e tyre 
liruan dyqanet dhe rezidencat e tyre 
nga ajo zonë, dhe u vendosën gjetkë në 
Hong Kong. Dyqanet e tyre u pushtuan 
nga tregtarët kinezë, dhe kjo rrugë e 
Louer Lascar Rou tani njihet si “Rruga 
e maceve”.

Pasi Hong Kongu u stabilizua mirë 
nën Britaninë e Madhe, gjithnjë e 
më shumë myslimanë shkuan drejt 
këtij vendi nga India (kryesisht nga 
Punxhabi), duke plotësuar pjesën 
më të madhe të vendeve të punës, si 
policë të Hong Kongut, roje detare, 
roje burgu, roje kantieri, nëpunës 
banke, mbikëqyrës të trageteve, roje të 
postës, punonjës sanitarë dhe nëpunës 
qeverie. Muslimanë nga India Jugore, 
që ishin tregtarë të diamanteve, erdhën 
gjithashtu në numër të madh atje. 

Sot ka më shumë se 300,000 
muslimanë në Hong Kong, nga të cilët 
rreth 30,000 janë kinezë, 30,000 janë 
pakistanezë, 150,000 janë indonezianë, 
dhe të tjerët janë muslimanë nga India, 
Malajzia dhe vendet e Lindjes së Mesme 
dhe të Afrikës, si dhe jo-kinezë të lindur 
në Hong Kong.

Përgatiti:
Msc. Arta Ujkaj, teologe

_____________________________
https://www.countryreports.org
https://en.wikipedia.org
https://www.britannica.com
https://islamictrusthk.org 
 https://www.gov.hk 

Xhamia Kowloon - Hong Kong

Aktivitete

Haxhilerët e Shkodrës 
mbërrijnë shëndosh e mirë

Ditën e hënë, më 1 korrik 2024 
grupi i fundit i haxhilerëve 
shqiptarë mbërriti në atdhe. 

Në mesin e tyre ishin edhe haxhilerët 
shkodranë të këtij viti.

Në aeroportin e Rinasit kishte dalë 
për t’i pritur Myftiu i Shkodrës, Imam 
Muhamed B. Sytari, i shoqëruar nga 
sekretari organizativ i Myftinisë Shkodër, 
H. Lavdrim Hamja.

Në takimin e tyre të parë, Myftiu 
Sytari i uroi mirëseardhjen haxhilerëve 
të dashur, duke u lutur për Haxh të 
pranuar dhe bekime për ta.

Ndonëse të lodhur nga udhëtimi i 
gjatë, haxhilerët tanë ndanë me Myftiun 
disa nga emocionet të këtij udhëtimi të 
paharruar.

Ata falënderuan gjithashtu 

përkushtimin e murshidit të Shkodrës, 
H. Altin Nikshiqi, i cili ishte pranë tyre 
në këtë udhëtim të jetës, me udhëzimet, 
këshillat dhe mësimet e tij.

Ceremonia e pritjes së haxhilerëve 
vijoi me pritjen e tyre në ambientet e 
xhamisë së Parrucës, ku hoxhallarë, 
familjarë, besimtarë dhe të afërm kishin 
dalë për t’i uruar mirëseardhjen.

Nga minaret e xhamisë së Parrucës 
tekbiret e teshrikut mbushën atmosferën 
me emocionet dhe përshpirtjen e Haxhit 
të paharruar të këtij viti.

Myftinia Shkodër uron haxhilerët për 
adhurim të pranuar, familjarët e tyre për 
kthimin shëndosh e mirë dhe komunitetin 
e besimtarëve për këtë mirësi e bekim të 
madh.

Haxh mebrur!

Gjatë dersit të xhumasë, më 
datë 5 korrik 2024, nga 
xhamia e fshatit Bardhaj, 

Myftiu i Shkodrës, Imam Muhamed 
B. Sytari, vuri theksin te rëndësia e 
përkushtimit për fitimin e hallallit në 
Islam, që nxit punën, zhvillimin dhe 
angazhimin për t’u ndarë nga varfëria, 
prapambetja dhe dembelizmi.

Ndër të tjera Myftiu tha: “Ne në 
Islam nxisim drejt punës, jo drejt 
dembelizmit, jo drejt fukarallëkut!

Myftiu: “Ne në Islam 
nxisim drejt punës, 

jo drejt dembelizmit..!”

Ai, që ju thotë se Islami është fé e 
fukarave, në fakt po ju thotë diçka jo 
të vërtetë!

Islami është fé e fukarave, e të 
pasurve, e krejtve, patjetër! Ama, që 
Islami është fé e fukarave, pra që nxit 
fukarallëkun, e ndarjen nga kjo botë, 
distancimin prej saj dhe largimin nga 
pasuria, kjo nuk është e vërtetë!

Allahu i Madhëruar thotë në krye të 
herës, në Kur’anin Famëlartë: “Ve la 
tense nesibeke mined-dynja!” – “Mos 
e harro hisen tënde të kësaj bote!”

Hisja e kësaj bote, çfarë është?
Me u lodh fort, me punu! Me 

sakrifiku! Me dal herët! Me ardhë në 
shtëpi i lodhur! Me të shiju kafshata e 
bukës! Me të shiju gota e ujit!”

“Ne në Islam nxisim 
drejt punës, jo drejt 
dembelizmit, jo drejt 
fukarallëkut!

Ai, që ju thotë se Islami 
është fé e fukarave, në 
fakt po ju thotë diçka jo 
të vërtetë!”

Aktivitete

Në Qendrën Kulturore Oblikë përfundoi shkolla/kursi veror 2024

Nis faza e re e inspektimit të krejt vakëfeve të Shkodrës

Para drekën e ditës së martë, më 2 korrik 2024, 
në qendrën kulturore, pranë xhamisë Oblikë 
përfundoi shkolla/kursi veror 2024, përmes 

një programi festiv me pjesëmarrjen 50 nxënësve të  
moshave të ndryshme dhe të prindërve të tyre.

Në këtë ceremoni mbylljeje të kursit veror intensiv, i 
organizuar nga Myftinia Shkodër, mori pjesë drejtuesi i 
arsimit, teologu Arben Halluni, cili falënderoi mësuesen 
znj. Kimete Elezi, për përkushtimin dhe punën e saj 
të  palodhur gjatë gjithë procesit mësimor të kursit, 
asistentet e saja vullnetare si dhe prindërit të cilët 
dërguan fëmijët e tyre në këto programe me karakter 
edukativ dhe zbavitës.

Teologu Halluni dha edhe disa këshilla të dobishme 
për fëmijët, duke i kërkuar që të vijojnë të jenë të 
pranishëm në mjedise të tilla si një mënyrë për kaluar 
kohën së bashku nën dritën e besimit, adhurimit dhe 
moralit islam.

Në vazhdim të programit fëmijët të ndarë në tre 
grupe paraqitën recitime, dua-lutje, ilahi, interpretime 
gazmore, etj.

Në fund të kësaj ceremoni u shtrua një koktejl.

Kujtojmë, se gjatë shkollës/kursit verore, që filloi 
më 18 qershor 2024 dhe zgjati rreth 3 javë, morën 
pjesë mbi 50 nxënës nga xhamitë Oblikë, Muriqan, 
Velinaj dhe Zues për të cilët janë zhvilluar orë besimi, 
veprimtari kulturore, lojëra kreative dhe zbavitëse, etj.

Ditën e hënë, më 8 korrik 2024, Myftiu i Shkodrës, 
Imam Muhamed B. Sytari, zhvilloi një takim 
pune me përgjegjësit e vakfit në Myftininë e 

Shkodrës; administratorin dhe dy menaxherët, me të cilët 
diskutoi për fazën e re të inspektimit të krejt vakëfeve të 
Shkodrës, për të korrigjuar gabimet e së shkuarës dhe 
për të nxjerrë në pah hapësirat për zhvillim, në kuadër 
të strategjisë së re 5 vjeçare të Myftinisë Shkodër.

Ditën e sotme, u inspektua pjesa e zaptuar e vakëfit në 
lagjen Dudas, prona e jonë në fushën e çinarit shekullor 

të Tabakut dhe një pjesë e 
vakëfit te teatri “Migjeni”.

Në kuadër të kësaj nisme 
të re, do të inspektohen 
dhe mbahen shënimet e 
duhura për të gjitha vakëfet, 
sikurse do të lobohet me 
institucionet e ndryshme 
dhe grupet e interesit për 
zhvillimin e mëtejshëm 
të vakëfeve, si dhe do 
të punohet për lirimin e 
pronave të zaptuara dhe 

rrethimin e disa pronave të tjera, që kanë 
nevojë për ndërhyrje.

Në këtë kontekst, do të punohet edhe 
për sistemin e ri të rrethimit të vakëfit 
të xhamisë së Fushë Çelës, duke hedhur 
poshtë çdo thirrje a aludim për heqjen e 
rrethimit të pronës së xhamisë.

Poashtu, në mbledhjen e radhës 
të Këshillit të Myftinisë Shkodër, do 
të paraqitet një raport i detajuar me 
krejt këto problematika, sikurse do të 
diskutohet për ecurinë e zhvillimit të 
vakëfit në Shkodër.

Dr. Hamza Roberto Piccardo: 
“Ia kam kushtuar jetën Kur’anit dhe komentimit të tij!”

Mbyllet cikli i shtatë i ligjëratave për motrat në xhaminë “Ebu Bekër”

Paraditën e xhumasë, më 12 
korrik 2024, Myftiu i Shkodrës, 
Imam Muhamed B. Sytari, priti 

në një takim të përzemërt, studiuesin 
dhe shkrimtarin e afirmuar italian, Dr. 
Hamza Roberto Piccardo, i mirënjohur 
njëkohësisht për përkthimin e Kur’anit 
Famëlartë në gjuhën italiane.

Gjatë takimit të përzemërt, Myftiu 
Sytari shprehu kënaqësinë dhe nderin e 

horizontet me bekimet e Zotit.
Bashkëbisedimi u fokusua tek 

përhapja e Islamit në Itali e perëndim, 
shtimi i xhamive dhe faltoreve dhe 
angazhimet e zotërisë së tij në shërbim 
të Kur’anit.

Më pas, me ftesë të Myftinisë Shkodër, 
Dr. Hamza Roberto Piccardo, mbajti edhe 
një ligjëratë plot mesazhe të vlefshme 
për besimtarët e pranishëm.

Ditën e mërkurë, më 10 korrik 
2024pas iqindisë, u zhvillua 
aktiviteti përmbyllës i ciklit 

të shtatë tremujor i ligjëratave javore, 
në xhaminë “Ebu Bekër”, i mbajtur për 
motrat nga teologia Msc. Zamira Bushati 
– Puka, vaize e Myftinisë Shkodër në këtë 
xhami.

I titulluar “Rrezatime kur’anore”, ky 
cikël kishte në fokus Kur’anin Famëlartë, 
duke u ndalur në tefsirin dhe komentimin 
e disa sureve të tij. 

Meqenëse Kur’ani është libri më 

Falënderojmë të gjitha motrat 
pjesëmarrëse në këtë aktivitet, grupin 
organizativ të vajzave të reja, familjet e 
tyre dhe veçanërisht aktivistet Almeda 
Tusha, Mevisa Xhilaj, Sharuana Myselimi 
dhe Nejla Merkuli, që me përkushtimin e 
tyre i japin jetë këtyre aktiviteteve.

Me shpresën e përjetimit të 
kënaqësisë shpirtërore, mbushjes 
me mirësi dhe të arritjes së bërjes së 
Kur’anit pjesë të jetës sonë, lusim 
Allahun të takohemi përsëri sa më shpejt 
me komentimin e sureve të tjera!

madh për pritjen e këtij miku të veçantë. 
Njëkohësisht, theksoi, se përtej vonesës 
së këtij takimi fizik, Dr. Piccardo ka hyrë 
në shtëpitë tona me veprën e tij para 
shumë dekadash.

Nga ana e tij, Dr. Piccardo, shprehu 
kënaqësinë e tij për këtë vizitë dhe 
emocionet e përjetuara nga atmosfera e 
ditës së xhuma në Shkodër, ku leximet 
kur’anore dhe salavatet mbulojnë 

i lexuar dhe më i komentuar në historinë e njerëzimit, 
veçanërisht për besimtarët muslimanë, që e ndjekin me trup 
e me shpirt fjalën e tij, këto takime kishin si qëllim kryesor 
kuptimin sa më mirë të Kur’anit Fisnik. Në këto takime është 
ndjekur radhitja e sureve sipas rendit kur’anor, si sistemi më 
i mirë, duke filluar nga sureja e fundit e duke u ngjitur lart. 
Përveç kuptimit që mbartin ajetet, u përfundua komentimi i 
shtatë sureve të fundit të Ku’ranit, nga sureja En-Nas deri te 
sureja El-Keuther, në të cilën një rëndësi iu kushtua mesazheve, 
vlerave dhe dobive të sureve për jetën tonë.  

Çdo takim, për motrat pjesëmarrëse, programi i këtij 
cikli fillonte me leximin e Kur’anit (tilaveti) nga nxënësja e 
Medresesë “Haxhi Sheh Shamia” Ensara Sulaj, më pas ligjërata, 
dhe në fund kishte të gërshetuar ilahi të kënduara nga nxënëset 
e talentuara Edona Dividi, Isra Boshnjaku dhe Ea Zoga. 

Veprimtari argëtuese me nxënësit 
e mejtepit të xhamisë Shtoj i Ri

Myftinia Shkodër, përmes 
sektorit të arsimit, në vargun 
e aktiviteteve më mejtepet/

kurset fetare organizoj këtë të hënë, më 15 
korrik 2025 një veprimtari argëtuese më 
nxënësit e mejtepit të xhamisë Shtoj i Ri.

Rreth 30 fëmijë të moshave të 
ndryshme shfrytëzuan mundësinë për 
të kaluar orë gëzueshëm, për të luajtur, 
si dhe për të ngrënë së bashku.

Ambienti i përzgjedhur mundësonte 

hapësirë të gjerë dhe një larmi ushtrimesh 
dhe lojërash noti për pjesëmarrësit.

Aktiviteti u ndoq nga afër dhe u 
zhvillua nën kujdesin e drejtuesit të 
arsimit, teologut Arben Halluni si dhe 
të imamit dhe mësuesit të xhamisë Shtoj 
i Ri, H. Ervin Juku.

Aktivitete të kësaj natyre më fëmijë, 
nxënës të mësim-besimit do të zhvillohen 
edhe me disa xhami të tjera gjatë sezonit 
veror.

Allahu ka 100 
r a h m e t e , 

mëshira. Një prej 

këtyre mëshirave e ka 

zbritur mes xhinëve 

dhe njerëzve dhe mes 

kafshëve. 

Me këtë mëshirë ata 

mëshirohen mes vete, 

madje edhe egërsira 

mëshiron të vegjlit e 

saj, ndërsa Allahu ka 

mbajtur për Vete 99 

mëshirat e tjera për t’i 

mëshiruar robërit e Tij 

në Ditën e Kiametit!

Bereqeti i duasë 
së Pejgamberit (a.s)...

“

“

(Transmetuar nga Buhariu dhe Muslim)

Mesazhi i Dr.Hamza Roberto Piccardo para largimit nga Shkodra: 
“Ta duam të mirën dhe ta refuzojmë të keqen!”

Studiuesi dhe shkrimtari i 
afirmuar italian, Dr. Hamza 
Roberto Piccardo, i mirënjohur 

njëkohësisht për përkthimin e Kur’anit 
Famëlartë në gjuhën italiane, përpara se 
të largohet nga Shkodra me përshtypjen 
më të mirë, dha një intervistë mediatike 
duke nënvizuar në mesazhin e tij: “Ta 
duam të mirën dhe ta refuzojmë të 
keqen!”

Si ndikoi përkthimi i librit të Kuranit 
në konvertimin e të tjerë italianëve në 
musliman?

Si arriti të botojë mijëra kopje të librit 
të shenjtë, cili që në rininë e tij ishte 
ateist, në anarki të plotë me besimin?

Çfarë ka ndodhur me shoqërinë në 
përgjithësi, familjen?

Terrorizmi, a ka lidhje me islamin?
Çfarë mendon për harmoninë fetare 

në Shqipëri?
Përgjigjet e këtyre pyetjeve e të tjera 

u dhanë nga Dr. Hamza Roberto Piccardo. 
që së shpejti, përveç transmetimit në 
TV Star Plus, do të transmetohet dhe në 

emisionin e Myftinisë Shkodër, “Ora e 
Xhumasë” në Radio Jehona, si dhe do 
të botohet e plotë në gazetën “Udha 
Islame”.

Kujtojmë, se Dr. Hamza Roberto 

Piccardo gjatë vizitës së tij në Shkodër 

është takuar me Myftiun e Shkodrës, 

Imam Muhamed B. Sytari si dhe ka 

mbajtur një ligjëratë në xhumanë e 

kaluar në xhaminë e Parrucës.

Vizitorë

Myftiu priti një delegacion të krishterë nga Italia

Paraditën e të xhumasë, më 19 
korrik 2024, Myftiu i Shkodrës, 
Imam Muhamed B. Sytari, priti 

në xhaminë e Parrucës, një delegacion 
të krishterë nga Italia, nën drejtimin 
e mons. Giuseppe Mengoli, Ipeshkëv i 
Dioqezës së San Severos.

Gjatë takimit, Myftiu i Shkodrës dhe 
Ipeshkëvi i San Severos, bashkëbiseduan 
rreth vlerave të besimit e harmonisë në 
mesin e besimtarëve, sfidave të kohës 
dhe domosdoshmërisë së ruajtjes së 
ekuilibrave të harmonisë, që njeriu të 

trojet tona, rezistencën e përbashkët përballë sfidës 
së komunizmit dhe atë që pasoi, sidomos me hapjen e 
objekteve të kultit në vitin 1990.

Bashkëbisedimi vijoi me pyetje-përgjigje, ku u 
dëshmua fryma e lartë e komunikimit të qytetëruar në 
mesin drejtuesve fetarë, muslimanë e të krishterë.

U soll në vëmendje nevoja që njerëzimi ka sot për 
paqen dhe diatancimin nga tendencat e përçarjes, urrejtjes 
e dashakeqësisë, sidomos në mesin e besimtarëve.

Me një mesazh për mediat e pranishme, ky takim u 
mbyll me urime dhe lutje të përbashkëta, me shpresën 
e ritakimit.

jetojë me dinjitet, si krijesë fisnike.
Myftiu Sytari i njohu vizitorët e nderuar me parimet dhe shpirtin 

e fesë islame, tabanin e harmonisë në mesin e besimtarëve në 

Kronikë

Paraditën e së xhumasë, më 26 
korrik 2024, Myftiu i Shkodrës, 
Imam Muhamed B. Sytari, 

i shoqëruar edhe nga administratori 
i Myftinisë, z. Sajmir Dritareti, dy 
menaxherët e pronave, z. Blendi Alushi 
dhe z. Syrgen G Cani, si dhe avokati, 
z. Bashkim Muslija, morën pjesë në 
analizën urgjente të thirrur nga Kryetari 
i Komunitetit Mysliman të Shqipërisë, 
H. Bujar Spahiu, në selinë e Komunitetit 
Mysliman të Shqipërisë në Tiranë, në 
lidhje me dosjen “Rozafa”.

Gjatë analizës së gjerë, u theksua 
kalvari i gjatë i përpjekjeve dhe 
angazhimit sistematik të Myftinisë 
Shkodër, nga viti 1994 e deri më sot, 
për kthimin në identitet të kësaj prone të 
shenjtë të grabitur padrejtësisht dhe të 
keqtrajtuar në dëm të Myftinisë Shkodër 
nga institucionet përgjegjëse.

U vu në dukje lista e gjatë e gjyqeve të 

Analizë e gjerë rreth vakëfit 
te hotel “Rozafa”

fituara, por edhe e pengesave të shumta 
dhe padrejtësive të bëra në hak të këtij 
vakëfi gjatë këtyre dekadave.

U diskutuan mënyrat e operimit për 
mos lënien e kësaj të drejte të shenjtë 
pas dore dhe hapat që duhen ndjekur për 
arritjen tek e drejta legjitime, e mohuar 
padrejtësisht gjatë kësaj periudhe të 
gjatë kohore.

U theksua se vakëfet janë kufi i kuq 
dhe se moszgjidhja e kësaj çështjeje 
madhore për bashkësinë tonë, deri më 
sot, përbën një hendek paradoksal, që 
i mohon të drejtën legjitime pronarit, 
si dhe krijon situata të padrejta, me të 
cilat po përballemi prej më shumë se tre 
dekadash.

U ngrit një grup pune, nën drejtimin 
e Drejtorit të Vakfeve në KMSh, z. Erlis 
Mosha, si dhe u kërkua që të mos heshtet 
në përpjekjet zyrtare për arritjen e 
qëllimit final.

Ju lajmërojmë se ka ndërruar 
jetë muezini i xhamisë Rus, i 
nderuari z. Nuh Musa Zeka, në 

moshën 87 vjeçare.

Rahmetliu Nuh Zeka,

– Ka qenë aktivist  kujdestar i 
mirëmbajtjes së xhamisë së lagjes Rus 
për vite me radhë.

– Ka shërbyer për 18 vite muezin 
në xhaminë e Rusit.

Ndërroi jetë muezini 
i xhamisë Rus, z. Nuh Zeka

“Të Allahut jemi, 
dhe tek Ai do të kthehemi!”

– Në dhjetor të vitit 2016, Myftinia 
Shkodër e ka nderuar me Certifikatë 
Mirënjohjeje me motivacion: Për 
kontributin e madh dhe shërbimet 
plot përkushtim në rrugën e ruajtjes 
së traditave të vyera islame në xhamitë 
e Shkodrës, nëpërmjet kryerjes me 
devotshmëri dhe korrektësi të detyrës 
së muezinit në xhaminë e lagjes RUS.

Myftinia Shkodër shpreh 
ngushëllimet e saj për familjarët dhe 
për mbarë besimtarët e Shkodrës.

Xhenazja e tij falet nesër, e martë, 
më 16 korrik 2024, ora 11.00, te 
xhamia e Rusit.

ALLAHU E  SHPËRBLEFTË 
SAKRIFICËN, SHËRBIMIN DHE 
SHEMBULLIN TËND, I NDERUAR Z. 
NUH ZEKA!

QOFSH NË MËSHIRËN E ALLAHUT!



nr. 7 (257) - korrik, 2024 19

Radio jehona

Holandë, ekspozohen 16.000 palë këpucë për fëmijët e vrarë në Gaza!..

Në qytetin Groningen, në 
Holandë, 16 mijë palë këpucë 
janë ekspozuar në rrugë, që 

simbolizojnë fëmijët nga Gaza të cilët 
u vranë nga forcat izraelite në sulmet 
brutale që kanë zgjatur për gati dhjetë 
muaj.

Qindra qytetarë morën pjesë në 
aktivitetin ku pjesëmarrësit ekspozuan 
këpucët e fëmijëve në nderim të 
fëmijëve të vrarë palestinezë.

Mbledhja e fondeve u organizua 
nga fondacioni “Plant een Olijfboom” 
(“Mbill një pemë ulliri”) dhe u mblodhën 
gjithsej 16.000 palë këpucë, që 
përfaqësojnë numrin aktual të fëmijëve 
të vrarë në Gaza.

Sipas Esther van der Most, 
drejtoreshë e fondacionit “Plant een 
Olijfboom”, numri real i fëmijëve të 
vrarë në Gaza është shumë më i lartë 
se ai “i regjistruar”.

Përveç palëve të këpucëve, ka 
vetëm një këpucë secila që përfaqëson 
fëmijët që humbën gjymtyrët në sulmet 
izraelite.

Gjatë aktivitetit u lexuan me zë të 
lartë emrat e fëmijëve palestinezë të 
vrarë.

Aktiviteti nisi pikërisht në mesditë 
dhe ndër pjesëmarrëset e para ishte 
deputetja e Dhomës së Përfaqësuesve 
të Holandës, Glimina Chakor. Më vonë 

pasdite, emrat e fëmijëve u lexuan 
edhe nga aktori Mads Wittermans, ish-
ambasadori Eric Ader dhe aktivisti për 
të drejtat e kafshëve Lenny Hart.

Van der Most vuri në dukje se qëllimi 
i ngjarjes ishte të ftonte publikun 
holandez të “bënte diçka dhe t’u bënte 
homazhe fëmijëve të Gazës”.

Në shkelje të një rezolute të Këshillit 
të Sigurimit të OKB-së që bën thirrje 
për një armëpushim të menjëhershëm, 
Izraeli është përballur me dënimin 
ndërkombëtar për ofensivën e tij brutale 
të vazhdueshme në Gaza pas sulmit të 
Hamasit të 7 tetorit.

Më shumë se 38.950 palestinezë 
janë vrarë dhe më shumë se 89.700 janë 
plagosur në sulmet izraelite në Rripin e 

Gazës që nga 7 tetori.
Më shumë se nëntë muaj pas fillimit 

të sulmeve izraelite, pjesë të mëdha të 
Gazës janë rrënuar.

Izraeli është akuzuar për gjenocid 
nga Gjykata Ndërkombëtare e Drejtësisë, 
vendimi i fundit i së cilës e urdhëroi atë 
të përfundojë menjëherë një operacion 
ushtarak në qytetin jugor të Rafah, ku 
më shumë se një milion palestinezë 
kërkuan strehim nga lufta përpara se 
të sulmohej më 6 maj.

Pavarësisht kësaj, sulmet izraelite 
në Rripin e Gazës vazhdojnë të 
pandërprera dhe dërgimi i ndihmave 
humanitare nuk mjafton për të zgjidhur 
katastrofën humanitare.

(www.radiojehona.al)

Agjencia e OKB-së:  
Gazës i duhen 15 vjet për të hequr rrënojat!

